
ABSTRAK 

LATIHAN VOKASIONAL DI PUSAT PFMULIHAN AKHLAK 

DI NEGERI SARAWAK 

Kajian ini dijalankan dengan tujuan untuk mendapat kefahaman tentang latihan 

vokasional dalam Pusat Pemulihan Akhlak di Negeri Sarawak. Secara khususnya, kajian 

ini bertujuan untuk mengkaji jenis-jenis bidang latihan vokasional; mengenalpasti minat 

dalam kalangan Jurulatih/ Tenaga Pengajar terhadap latihan vokasional; mengenalpasti 

cabaran yang dihadapi dalam kalangan Jurulatih/ Tenaga Pengajar terhadap latihan 

vokasional; dan langkah-langkah yang dijalankan bagi mengatasi cabaran latihan 

vokasional yang dihadapi dalam kalangan Jurulatih/ Pengajar yang dijalankan di Pusat 

Pemulihan Akhlak di Negeri Sarawak. Kaedah penyelidikan kualitatif digunakan dalam 

usaha untuk lebih mendalami isu yang dikaji. Data untuk kajian ini telah dikumpul 

menggunakan Soalan Selidik Terbuka ke atas Jurulatih/ Tenaga Pengajar dalam bidang 

latihan vokasional terpilih dari organisasi terbabit. Seramai lima (5) orang Jurulatih/ 

TenagaPengajar telah dipilih secara persampelan bertujuan. Keputusan kajian 

menunjukkan bahawa jenis-jenis bidang latihan vokasional mempunyai hubungan 

terhadap minat vokasional dalam kalangan Jurulatih/ Tenaga Pengajar. Hasil kajian ini 

juga mendapati bahawa Jurulatih/ Tenaga Pengajar berhadapan dengan cabaran 

melibatkan pegawai atasan, rakan setugas dan pelatih. Akhir sekali, hasil kajian juga 

menunjukkan bahawa Jurulatih/ Tenaga Pengajar berkebolehan mengatasi cabaran 

tersebut melalui pendekatan tertentu bagi memastikan latihan vokasional di Pusat 

Pemulihan Akhlak di Negeri Sarawak dilaksanakan dengan kompetan, effisien dan 

berkualiti. 

ABSTRACT 

VOCATIONAL TRAINING IN CHILD REHABILITATION CENTER 

IN THE STATE OF SARAWAK 

This study was conducted with the aim of getting an understanding of the vocational 

training at Child Rehabilitation Center in the State of Sarawak. In particular, this study 

aims to examine the types of vocational training; Identify the Interest of the Coach / 

Trainer for vocational training; identify the challenges faced amongst Coach / Trainer for 

vocational training; and the measures taken to overcome the challenges faced by 

vocational training among the Coach / Trainer for vocational training conducted at Child 

Rehabilitation Center in the State of Sarawak, Qualitative research methods are used in 

order to probe deeper into the issues faced. Data for this study were collected using an 

open-ended questionnaire given to the Coach / Trainer in the field of vocational training, 

selected from the organizations involved. A total of five (5) Coach / Trainer were 

selected by purposive sampling. The results showed that the types of vocational training 

have a relationship of vocational interest among the Coach / Trainer. The study also 

found that the Coach / Trainer faced challenges with their superiors, colleagues and 

trainees. Finally, the study also indicated that the Coach/ Trainer would be able to 

overcome these challenges through specific approaches to ensure vocational training 

center at the Child Rehabilitation Center in the State of Sarawak is implemented with 

competence, efficient, and of quality. 

X11 



BAB 1 

PENGENALAN 

1.0 Pengenalan 

Bab ini membincangkan mengenai latar belakang kajian dengan memberi 

penjelasan mengenai penyataan masalah atau isu dalam kajian ini. Aspek penting dalam 

bab ini adalah termasuk penyataan masalah, objektif kajian, persoalan kajian, 

kepentingan kajian, limitasi kajian dan definisi istilah. 

1.1 Latarbelakang Kajian 

Bagi merealisasikan visi Malaysia untuk menjadi sebuah negara maju pada tahun 

2020, negara memerlukan lebih ramai tenaga mahir dan pakar dalam pelbagai bidang 

terutamanya menerusi latihan teknik dan vokasional. Corak penyampaian Pendidikan 

Teknikal dan Latihan Vokasional (TEVT) dilaksana dengan pelbagai kaedah, dari kaedah 

berasaskan sekolah sehinggalah penyusunan latihan bukan formal, ataupun mana-mana 

kombinasi. 

Penubuhan pelbagai Penyedia Latihan Kerajäan oleh agensi kerajaan dan swasta 

seperti Institut Latihan Peridustrian (ILP), Pusat Latihan Pengajar dan Kemahiran 

Lanjutan (CIAST), Pusat Latihan Teknologi Tinggi (ADTEC) dan Institut Keselamatan 

dan Kesihatan Pekerjaan Negara (NIOSH) menawarkan pelbagai program dalam 

mempertingkatkan tahap kemahiran pekerja dan memenuhi kehendak pasaran kerja 

I 



semasa serta keperluan masa depan. Selain Politeknik clan Kolej Vokasional yang berada 

di bawah Kementerian Pendidikan, agensi lain seperti Kementerian Pembangunan 

Sumber Manusia, Kementerian Belia clan Sukan, Kementerian Luar Bandar clan Wilayah, 

Kementerian Kesihatan serta Kementerian Pembangunan Wanita, Keluarga Dan 

Masyarakat (KPWKM) turut menyediakan pelbagai program latihan khusus bertujuan 

membangun dan mengekalkan modal insan bertaraf dunia (Teras Strategik Ke-4 RMK 

10). 

Dalam memenuhi aspirasi kerajaan untuk mendapatkan tenaga kerja yang berkualiti 

dan berproduktiviti tinggi, pendidikan dan latihan memainkan peranan yang sangat 

penting. Kejayaan kedua-dua bidang ini perlu mendapat sokongan daripada program 

pembangunan sumber manusia yang lain seperti kependudukan, migrasi, kesihatan, 

tenaga kerja, clan guna tenaga (Hashim Fauzy, 2000). Hashim Fauzy (2000) menyatakan, 

kepentingan pembangunan sumber manusia adalah dalam meningkatkan produktiviti 

tenaga kerja. Produktiviti tenaga kerja dapat ditingkatkan melalui pelaburan modal 

manusia menerusi pendidikan dan latihan sama ada secara formal atau tidak formal. 

Dalam bidang latihan, pengurusan tertinggi organisasi harus bertanggungjawab 

untuk menyediakan mutu latihan yang berkualiti tinggi. Menerusi penyediaan struktur, 

kewibawaan dan sistem latihan yang baik, nescayä dapat meningkatkan daya saing dan 

kreativiti para pekerja di organisasi. Tahap pendidikan dan latihan yang dimiliki oleh 

seseorang tenaga kerja dipercayai dapat meinpengaruhi kualiti, kemahiran dan seterusnya 

produktiviti pekerja itu. Sayugia, pendidikan dan latihan merupakan dua komponen 

penting yang perlu disusun dan diubah suai sejajar dengan matlamat pertumbuhan 

ekonomi yang tinggi melalui peningkatan dalam produktiviti. 

Latihan vokasional dapat didefinisikan sebagai kaedah pembelajaran yang 

dibangunkan berasaskan pengetahuan, kemahiran, pembentukan sikap individu dan 

sesuai dengan keperluan masyarakat termasuk membentuk sikap positif terhadap 

pekerjaan bagi meningkatkan kerjaya di tempal kerja. Seliap organisasi di Malaysia, 

mengambil pelbagai inisiatif untuk menggalakkan pekerjanya belajar dan menambah 

pengetahuan mereka melalui latihan. Latihan vokasional juga boleh ditakrifkan sebagai 

proses mendidik pekerja baru tentang kemahiran asas yang mereka perlukan dalam 

melaksanakan tugas. Pengurusan latihan yang berkesan dapat menghasilkan satu impak 

positif dengan berlakunya pindahan latihan dalam ilmu, kemahiran dan sikap yang lebih 

baik. Dengan berlakunya proses ini, pekeda merasa lebih berkeyakinan dan efisien dalam 

menjalankan sesuatu tugas seterusnya meningkatkan tahap profesionalisme di kalangan 

pekerja. 

1.2 Penyataan Masalah 

Cabaran merealisasikan hasrat pembangunan modal insan menuntut sistem 

pendidikan dinilai daripada sudut realiti keupayaannya. Dalam perkembangan normal, 

seseorang berusaha menyediakan diri untuk bekerja dan akhimya mencari pekerjaan yang 

bersesuaian dengan minat terhadap kerjaya. Analisis yang dibuat ke atas pelbagai faktor 

berkaitan (Suradi 1996; Fatanah 1997; Lee 2000; Suhaimi 2003; Zalizan et. al. 2001; 

Guan 2004; Mohd Fadzil 2006; Amla et al. 2008) merumuskan terdapat tujuh (7) cabaran 

3 



pembangunan modal insan seperti yang digariskan dalam Jadual 1. 

Jadual 1: Isu Pembangunan modal insan 

Isu Kat+egnri 

Isu I I'cndidikan yang herorientasikan ak. ademik 

Isu 2 Stigta orientasi bukan akademik 

Isu 3 t3uk. an semua pelajar layak dan mahu ke menara gading 

Isu 4 Pelajar-pelajar yang ber'tsiko 

Isu 5 Kesedaran kerjaya pelajar yang rendah 

Isu 6 Kecenderungan mengikut gender 

Isu 7 Isu perkembangan kerjaya wanita 

Berdasarkan sorotan literatur, kurikulum sekolah adalah berorientasikan akademik 

dan berfokus kepada peperiksaan. Hanya indidvidu yang mempunyai minat dalam bidang 

akademik sahaja berpeluang merasa kejayaan sementara individu yang berorientasikan 

bidang lain seperti pendidikan vokasional, seni dan sebagainya tidak berpeluang untuk 

berjaya dan menerima pengiktirafan dalam sistem persekolahan. Selain itu, wujud stigma 

pendidikan vokasional yang dianggap sebagai pengajian kelas kedua. Program 

Pendidikan Teknikal dan Latihan Vokasional (TVET) hanya menumpukan pada 

peringkat sijil dan diploma sahaja dan tidak banyak ditawarkan diperingkat tinggi, 

menggambarkan nilai bidang latihan vokasional lebih rendah berbanding bidang 

akademik. Dalam pada itu, terdapat pelajar yang berprestasi akademik rendah dan 

berisiko yang mana secara realitinya hanya 20% hingga 30% pelajar bersedia, berminat 

dan berkemampuan melanjutkan pengajian ke peringkat universiti. Pelajar berisiko pula 

menunjukkan prestasi akademik yang rendah, motivasi belajar yang rendah dan dikaitkan 

dengan masalah tingkahlaku seperti ponteng sekolah, melanggar disiplin dan melakukan 

jenayah lain sehingga ada yang keluar dari sistem sekolah sebelum tamat tempoh 

persekolahan tanpa sebarang kemahiran asas selepas berada dalam sistem persekolahan 

selama 11 tahun. Kumpulan ini adalah 40% daripada populasi sekolah. Selain itu, Ramlee 

dan Norhazizi (2009), menjelaskan bahawa pelajar lelaki adalah lebih cenderung untuk 

menyara hidup dengan mendapatkan latihan atau terus bekeija berbanding pelajar 

perempuan yang lebih cenderung melanjutkan pelajaran peringkat universiti. Dari segi 

pemilihan pekerjaan, mereka lebih cenderung memilih pekerjaan berorientasikan tugas. 

Tanggapan umum bahawa pelajar-pelajar yang memasuki program TVET adalah 

pelajar-pelajar yang gagal menempatkan diri ke sekolah-sekolah akademik dan 

berkelulusan rendah haruslah diubah dengan melihat perubahan-perubahan yang telah 

dilakukan oleh Kerajaan selaras dengan perkembangan semasa. Kerajaan Malaysia kini 

amat menekankan pembangunan pertumbuhan modal insan dalam memainkan peranan 

utama terhadap pembangunan berterusan Negara. Tenaga kerja yang berkelayakan, 

berpengetahuan luas dan berkemahiran merupakan landasan dalam persaingan di 

peringkat antarabangsa di era globalisasi. Salah satu pendekatan yang telah diambil oleh 

kerajaan ialah dengan mengadakan satu sistem baru iaitu menyusun semula sukatan 

pendidikan sekolah menengah dengan penambahan satu aliran baru yang dipanggil 

"pengajian vokasionaP. Ini bermaksud pelajar-pelajar Tingkatan Empat mempunyai tiga 

aliran: sains, sastera dan vokasional yang mana pelajar didedahkan kepada pengajian 

vokasional mulai dari Tingkatan Satu. Kerajaan telah memilih TEVT sebagai komponen 

utama dalam Rancangan Malaysia ke-l0 dengan memberikan tumpuan membangunkan 

tenaga kerja mahir dengan secukupnya bagi mendorong pertumbuhan ekonomi dan 

mncapai sebuah Negara ekonomi berpendapatan tinggi. 

Program TVET bukan semata-mata melahirkan tenaga kerja produktif terutamanya 

untuk pembangunan industri, tetapi juga mengandungi objektif sosial termasuk 

mengurangkan pengangguran belia, membuka peluang kepada pelajar kurang penc; apaian 

akademik, mengubah aspirasi belia terhadap kemahiran manual clan memperbaiki 

pendapatan golongan miskin serta kumpulan terpinggir (Ziderman clan Psacharopoulos, 

1997). Ini selari dengan dapatan ILO (2003); Psacharopoulos (1997); Yue Ping Chung 

(1994) iaitu sumbangan program latihan kemahiran dan vokasional terhadap 

pembangunan sosial pula mengurangkan kadar keciciran pelajar sebagai agen 

pembasmian kemiskinan. Ini selaras dengan hasrat kerajaan untuk melahirkan lebih ramai 

pekerja mahir kerana Negara ini memerlukan penambahan pekerja-pekerja mahir 

sebanyak 14 peratus pada tahun 2015. 

Oleh itu, terbukti bahawa terdapat keperluan untuk mengisi jurang ini clan mengkaji 

mengenai latihan vokasional di Pusat Pemulihan Akhlak di Negeri Sarawak. Kajian ini 

memberi fokus kepada aspek seperti berikut: jenis-jenis bidang latihan vokasional; 

mengenalpasti minat di kalangan Jurulatih/ Tenaga Pengajar, cabaran dan langkah- 

langkah menghadapi cabaran di Pusat Pemulihan Akhlak di Negeri Sarawak sejajar 

dengan tindakan kerajaan yang telah mentransfotxnasikan Institusi Kebajikan tersebut 

khasnya dalam bidang latihan vokasional. Ini kerana belum banyak kajian yang dilakukan 

di Malaysia berkaitan dengan latihan vokasional di Pusat Pemulihan Akhlak namun 

kajian berkaitan telah dilakukan di luar negara. Roush (1996) menyatakan pusat tahanan 

sering diabaikan, dikritik dan kurang menerima sokongan serta bantuan oleh agensi 

keadilan. Ini menjelaskan mengenai kekurangan sumber berkaitan Latihan Vokasional 

Efektif dan Pembangunan Kerjaya yang berkaitan dengan tahanan. 

1.3 Objektif Kajian 

Objektif umtun bagi kajian ini adalah untuk mengkaji latihan vokasional di Pusat 

Pemulihan Akhlak di Negeri Sarawak. 

Manakala objektif khusus kajian ini ialah: 

1.3.1 Untuk mengkaji jenis-jenis latihan vokasional yang dijalankan di Pusat Pemulihan 

Akhlak di Negeri Sarawak. 

1.3.2 Mengenalpasti minat di kalangan Jurulatih/ Tenaga Pengajar terhadap latihan 

vokasional yang dijalankan di Pusat Pemulihan Akhlak di Negeri Sarawak. 

1.3.3 Mengenalpasti cabaran yang dihadapi di kalangan Jurulatih/ Tenaga Pengajar 

terhadap latihan vokasional yang dijalankan di Pusat Pemulihan Akhlak di Negeri 

Sarawak. 

1.3.4 Untuk mengkaji langkah-langkah mengatasi cabaran latihan vokasional yang 

dihadapi di kalangan Jurulatih/ Tenaga Pengajar terhadap latihan vokasional yang 

dijalankan di Pusat Pemulihan Akhlak di Negeri Sarawak. 

1.4 Persoalan Kajian 

Untuk mencapai objektif kajian, persoalan kajian berikut telah dibangunkan: 

1.4.1 Apakah jenis-jenis latihan vokasional yang dijalankan di Pusat Pemulihan Akhlak 

di Negeri Sarawak. 

1.4.2 Apakah terdapatnya minat oleh Jurulatih/ Tenaga Pengajar terhadap latihan 

vokasional yang dijalankan di Pusat Pemulihan Akhlak di Negeri Sarawak. 

7 


